
ਰਾਜ ਦੇ ਸਾਂਝੇ ਕੇਂਦਰੀ ਮਿਆਰ ਅਤੇ ਮਾਪੇ ਅਤੇ ਸਰਪ੍ਰਸਤ
ਰਾਜ ਦੇ ਸਾਂਝੇ ਕੇਂਦਰੀ ਮਿਆਰ (ਇਹਨਾਂ ਨੂੰ ਅੰਗ੍ਰੇਜ਼ੀ ਵਿੱਚ, ਕਦੇ-ਕਦੇ CCSS ਕਿਹਾ ਜਾਂਦਾ ਹੈ) ਬੱਚਿਆਂ ਨੂੰ ਕਦਮ-ਦਰ-ਕਦਮ ਅਸਲ ਜੀਵਨ ਦੇ ਉਹ ਹੁਨਰ, ਜਿਨ੍ਹਾਂ ਦੀ ਉਹਨਾਂ ਨੂੰ ਕੈਰੀਅਰ ਅਤੇ ਕਾਲਜ ਵਿੱਚ ਲੋੜ ਪੈਂਦੀ ਹੈ, ਸਿਖਾ ਕੇ – ਉਹਨਾਂ ਨੂੰ ਲਗਾਤਾਰ ਬਦਲ ਰਹੀ ਦੁਨੀਆਂ ਦੀਆਂ ਚੁਣੌਤੀਆਂ ਲਈ ਤਿਆਰ ਕਰਨ ਦਾ ਇੱਕ ਵਿਹਾਰਕ ਤਰੀਕਾ ਮੁਹੱਈਆ ਕਰਦੇ ਹਨ।
ਰਾਜ ਦੀਆਂ ਬਜਟ ਸਬੰਧੀ ਸਮੱਸਿਆਵਾਂ ਦੇ ਬਾਵਜੂਦ, ਕੈਲੀਫੋਰਨੀਆ ਨੂੰ ਹੁਣ ਅੱਗੇ ਵਧਣਾ ਪਵੇਗਾ ਤਾਂ ਜੋ ਬੱਚੇ – ਭਾਵੇਂ ਉਹ ਕਿਤੋਂ ਵੀ ਆਏ ਹੋਣ ਜਾਂ ਕਿਤੇ ਵੀ ਰਹਿੰਦੇ ਹੋਣ – ਅਜਿਹੀ ਵਿਸ਼ਵ ਪੱਧਰ ਦੀ ਸਿੱਖਿਆ ਪ੍ਰਾਪਤ ਕਰਨ ਜੋ ਇੱਕ ਤੋਂ ਦੂਜੇ ਸਕੂਲ ਵਿੱਚ ਸਮਾਨ ਹੋਵੇ, ਅਤੇ ਪਾਸ ਹੋਣ 'ਤੇ ਸਾਡੇ ਰਾਜ ਅਤੇ ਸਾਡੇ ਦੇਸ਼ ਦੇ ਭਵਿੱਖ ਵਿੱਚ ਯੋਗਦਾਨ ਪਾਉਣ ਲਈ ਤਿਆਰ ਹੋਣ।
ਕੈਲੀਫੋਰਨੀਆ ਇਹਨਾਂ ਮਿਆਰਾਂ ਨੂੰ ਸਾਡੀ ਸਿੱਖਿਆ ਪ੍ਰਣਾਲੀ ਦੀ ਮੁੜ ਆਕਾਰ ਦੇਣ ਦੀ ਨੀਂਹ ਦੇ ਰੂਪ ਵਿੱਚ ਵਰਤਦੇ ਹੋਏ, ਇਹਨਾਂ ਨੂੰ ਅਮਲ ਵਿੱਚ ਲਿਆ ਰਿਹਾ ਹੈ। ਇਹ ਮਿਆਰ ਸਾਡੇ ਕੋਲ ਜੋ ਕੁਝ ਹੈ ਉਸ ਵਿੱਚੋਂ ਸਭ ਤੋਂ ਵਧੀਆ ਨੂੰ ਜਾਰੀ ਰੱਖਦੇ ਹਨ, ਪਰੰਤੂ ਵਿਦਿਆਰਥੀਆਂ ਲਈ ਲੋੜੀਂਦੇ ਮਹੱਤਵਪੂਰਣ ਗਿਆਨ ਅਤੇ ਹੁਨਰਾਂ ਤੇ ਸਪਸ਼ਟ ਧਿਆਨ ਦੇ ਨਾਲ ਸਿਖਲਾਈ ਦੇ ਪੁਰਾਣੇ ਤਰੀਕਿਆਂ ਨੂੰ ਬਦਲਦੇ ਹਨ, ਅਤੇ ਉਹਨਾਂ ਨੂੰ ਵਧੀਆ ਤਰੀਕੇ ਨਾਲ ਪੜ੍ਹਾਉਣ ਲਈ ਅਧਿਆਪਕਾਂ ਨੂੰ ਸਮਾਂ ਮੁਹੱਈਆ ਕਰਦੇ ਹਨ।
ਕੋਈ ਨਵੀਂ ਜੁਗਲਬੰਦੀ ਸਿੱਖ ਰਹੇ ਆਰਕੈਸਟਰਾ ਦੇ ਵਾਂਗ, ਜੀਵਨ ਦੇ ਇਹਨਾਂ ਮਿਆਰਾਂ ਨੂੰ ਸਾਡੇ ਸਕੂਲਾਂ ਵਿੱਚ ਲਾਗੂ ਕਰਨ ਵਿੱਚ ਸਮਾਂ ਅਤੇ ਊਰਜਾ ਲੱਗੇਗੀ, ਅਤੇ ਲਾਗਤ ਦੇ ਸਮੇਂ ਦੀ ਮਿਆਦ ਦੇ ਦੌਰਾਨ ਪ੍ਰਬੰਧਨ ਕੀਤਾ ਜਾਣਾ ਚਾਹੀਦਾ ਹੈ। ਇਹ ਮਿਆਰ ਸਾਰੇ ਵਿਦਿਆਰਥੀਆਂ ਲਈ ਕੈਰੀਅਰ ਅਤੇ ਕਾਲਜ ਦੀ ਤਿਆਰੀ ਦੇ ਸਪਸ਼ਟ ਟੀਚਿਆਂ ਨਾਲ – ਸਾਡੀ ਸਿੱਖਿਆ ਪ੍ਰਣਾਲੀ ਦੇ ਹਰ ਭਾਗ ਨੂੰ ਇੱਕੋ ਸੰਗੀਤ ਪਰਚਾ ਮੁਹੱਈਆ ਕਰਦੇ ਹਨ। ਅਤੇ ਇਸ ਵਿੱਚ ਸਾਡੀ ਸਾਰਿਆਂ ਦੀ ਭੂਮਿਕਾ ਹੈ।
ਵਿਦਿਆਰਥੀਆਂ ਨੂੰ ਕੈਰੀਅਰ ਅਤੇ ਕਾਲਜ ਲਈ ਤਿਆਰ ਕਰਨਾ
ਟੀਚਾ – ਜ਼ਿੰਦਗੀ ਭਰ ਦੇ ਸਿਖਿਆਰਥੀਆਂ ਦੇ ਰੂਪ ਵਿੱਚ ਸਾਡੇ ਪਬਲਿਕ ਸਕੂਲ ਸਿਸਟਮ ਤੋਂ ਪਾਸ ਹੋਣ ਵਾਲੇ ਸਾਰੇ ਵਿਦਿਆਰਥੀਆਂ ਕੋਲ 21ਵੀਂ ਸਦੀ ਦੀ ਵਿਸ਼ਵਵਿਆਪੀ ਅਰਥ-ਵਿਵਸਥਾ ਵਿੱਚ ਆਪਣੀ ਸਥਿਤੀ ਗ੍ਰਹਿਣ ਕਰਨ ਲਈ ਲੋੜੀਂਦੇ ਹੁਨਰ ਅਤੇ ਗਿਆਨ ਹੋਵੇਗਾ।
· ਨਵੇਂ ਮਿਆਰ ਉੱਚ ਸਿੱਖਿਆ ਅਤੇ ਕੈਰੀਅਰ ਦੋਵਾਂ ਵਿੱਚ ਸਫਲਤਾ ਪ੍ਰਾਪਤ ਕਰਨ ਲਈ ਵਿਦਿਆਰਥੀਆਂ ਲਈ ਲੋੜੀਂਦੇ ਗਿਆਨ ਅਤੇ ਹੁਨਰਾਂ ਤੇ ਧਿਆਨ ਦਿੰਦੇ ਹੋਏ, ਅਸਲ ਜੀਵਨ ਵਿੱਚ ਢੁੱਕਵੇਂ ਹੋਣ ਲਈ ਬਣਾਏ ਗਏ ਹਨ।
· ਜੇਕਰ ਵਿਦਿਆਰਥੀ ਵਰਤਮਾਨ ਨੌਕਰੀ ਦੇ ਬਜ਼ਾਰ ਵਿੱਚ ਲੋੜੀਂਦੇ ਹੁਨਰਾਂ ਅਤੇ ਗਿਆਨ ਦੇ ਨਾਲ ਪਾਸ ਹੋਣਗੇ ਤਾਂ ਸਾਡੇ ਭਾਈਚਾਰੇ ਵਧੇਰੇ ਮਜ਼ਬੂਤ ਬਣਨਗੇ।
ਕੀ ਨਵੇਂ ਮਿਆਰਾਂ ਲਈ ਨਵੇਂ ਟੈਸਟਾਂ ਦੀ ਲੋੜ ਹੋਵੇਗੀ?
ਹਾਂ, ਕੈਲੀਫੋਰਨੀਆ ਸਮਾਰਟਰ ਬੈਲੈਂਸਡ ਅਸੈਸਮੈਂਟ ਕੰਸੋਰਟੀਅਮ (ਅੰਗ੍ਰੇਜ਼ੀ ਵਿੱਚ, ਕਦੇ-ਕਦੇ SBAC ਕਿਹਾ ਜਾਂਦਾ ਹੈ) ਦਾ ਇੱਕ ਸੰਚਾਲਕ ਮੈਂਬਰ ਹੈ। ਕਨਸੋਰਟੀਅਮ (ਸੰਘ) ਨਵੇਂ ਟੈਸਟ ਵਿਕਸਤ ਕਰ ਰਿਹਾ ਹੈ ਜੋ ਕੈਰੀਅਰ ਅਤੇ ਕਾਲਜ ਦੀ ਤਿਆਰੀ ਵੱਲ ਵਿਦਿਆਰਥੀ ਦੀ ਤਰੱਕੀ ਦਾ ਮੁਲਾਂਕਣ ਕਰਨਗੇ। ਤੁਸੀਂ ਨਵੇਂ ਟੈਸਟਾਂ ਅਤੇ SBAC ਵਿੱਚ ਕੈਲੀਫੋਰਨੀਆ ਦੀ ਭਾਗੀਦਾਰੀ ਬਾਰੇ ਵਧੇਰੇ ਜਾਣਕਾਰੀ http://www.cde.ca.gov/ta/tg/sa/smarterbalanced.asp ਤੋਂ ਲੈ ਸਕਦੇ ਹੋ। ਇਹ ਵੈਬਸਾਈਟ ਅੰਗਰੇਜ਼ੀ ਵਿੱਚ ਹੈ।
ਕੈਲੀਫੋਰਨੀਆ ਦੀ CCSS ਨੂੰ ਲਾਗੂ ਕਰਨ ਦੀ ਯੋਜਨਾ
ਕੈਲੀਫੋਰਨੀਆ ਲਈ ਰਾਜ ਦੇ ਸਾਂਝੇ ਕੇਂਦਰੀ ਮਿਆਰ ਪ੍ਰਣਾਲੀਆਂ ਨੂੰ ਲਾਗੂ ਕਰਨ ਦੀ ਯੋਜਨਾ (Common Core State Standards Systems Implementation Plan for California) ਮਾਰਚ 2012 ਵਿੱਚ ਸਟੇਟ ਬੋਰਡ ਆਫ ਐਜੂਕੇਸ਼ਨ ਵੱਲੋਂ ਮਨਜ਼ੂਰ ਕੀਤਾ ਗਿਆ ਇੱਕ ਜੀਵਿਤ ਦਸਤਾਵੇਜ਼ ਹੈ। ਯੋਜਨਾ, ਜੋ ਕਿ http://www.cde.ca.gov/re/cc/ ਤੇ ਉਪਲਬਧ ਹੈ, CCSS ਨੂੰ ਲਾਗੂ ਕਰਨ ਵਿੱਚ ਸ਼ਾਮਲ ਮੁੱਖ ਚਰਨਾਂ ਅਤੇ ਕਾਰਵਾਈਆਂ ਨੂੰ ਪਛਾਣਦੀ ਹੈ ਅਤੇ ਕੈਰੀਅਰ ਅਤੇ ਕਾਲਜ ਵਿੱਚ ਸਫਲਤਾ ਪ੍ਰਾਪਤ ਕਰਨ ਵਿੱਚ ਵਿਦਿਆਰਥੀਆਂ ਦੀ ਮਦਦ ਕਰਨ ਲਈ ਸਿੱਖਿਆ ਪ੍ਰਣਾਲੀ ਨੂੰ ਮੁੜ ਆਕਾਰ ਦੇਣ ਦੀ ਮੂਲ ਯੋਜਨਾ ਦੇ ਰੂਪ ਵਿੱਚ ਕੰਮ ਕਰਦੀ ਹੈ। ਵੈਬਸਾਈਟ ਅੰਗ੍ਰੇਜ਼ੀ ਵਿੱਚ ਹੈ।
CCSS ਵਿੱਚ ਤਬਦੀਲ ਹੋਣਾ: ਮਾਪੇ ਅਤੇ ਸਰਪ੍ਰਸਤ ਹੁਣ ਕੀ ਕਰ ਸਕਦੇ ਹਨ
ਨਵੇਂ ਮਿਆਰਾਂ ਵਿੱਚ ਸਹਿਜ ਤਬਦੀਲੀ ਦਾ ਅਧਾਰ ਤਿਆਰ ਕਰਨ ਵਿੱਚ ਮਾਪੇ ਅਤੇ ਸਰਪ੍ਰਸਤ ਮਹੱਤਵਪੂਰਣ ਸਾਂਝੀਦਾਰ ਹਨ। ਮਾਪੇ ਅਤੇ ਸਰਪ੍ਰਸਤ ਇਹ ਕਰ ਸਕਦੇ ਹਨ:
· CCSS ਅਤੇ ਡਿਸਟ੍ਰਿਕਟ ਦੀ ਤਬਦੀਲੀ ਯੋਜਨਾ ਬਾਰੇ ਜਾਣੋ। 
· ਇਹਨਾਂ ਨਵੇਂ ਮਿਆਰਾਂ ਵਿੱਚ ਬੱਚਿਆਂ ਲਈ ਕੀ ਨਵਾਂ ਹੋਵੇਗਾ ਅਤੇ ਕੀ ਪਹਿਲਾਂ ਵਰਗਾ ਰਹੇਗਾ, ਇਸ ਬਾਰੇ ਜਾਣਨ ਲਈ ਤਬਦੀਲੀ ਲਈ ਸਕੂਲ ਦੀਆਂ ਯੋਜਨਾਵਾਂ ਬਾਰੇ ਪ੍ਰਿੰਸੀਪਲ ਨਾਲ ਗੱਲ ਕਰੋ।
· ਡਿਸਟ੍ਰਿਕਟ ਦੇ ਟੀਚਿਆਂ ਅਤੇ ਸਮੇਂ ਬਾਰੇ ਗੱਲਬਾਤ ਕਰਨ ਲਈ ਇੱਕ ਬੋਰਡ ਅਤੇ /ਜਾਂ ਭਾਈਚਾਰਕ ਮੀਟਿੰਗ ਵਿੱਚ ਸ਼ਾਮਲ ਹੋਵੋ।
· ਆਉਣ ਵਾਲੇ ਸਾਲਾਂ ਵਿੱਚ ਤੁਹਾਡਾ ਬੱਚਾ ਕੀ ਸਿੱਖੇਗਾ ਅਤੇ CCSS ਦੇ ਬਰਾਬਰ ਪਹੁੰਚਣ ਲਈ ਕਲਾਸਰੂਮ ਦੀ ਪੜ੍ਹਾਈ ਵਿੱਚ ਕੀ ਤਬਦੀਲੀਆਂ ਹੋਣਗੀਆਂ, ਇਸ ਬਾਰੇ ਗੱਲਬਾਤ ਕਰਨ ਲਈ ਆਪਣੇ ਬੱਚੇ ਦੇ ਅਧਿਆਪਕ ਨੂੰ ਮਿਲੋ। 
· ਘਰ ਵਿੱਚ ਆਪਣੇ ਬੱਚੇ ਦੀ ਸਿੱਖਿਆ ਵਿੱਚ ਇੱਕ ਸਰਗਰਮ ਭੂਮਿਕਾ ਨਿਭਾਓ। ਜੇਕਰ ਤੁਸੀਂ ਦੇਖਦੇ ਹੋ ਕਿ ਤੁਹਾਡੇ ਬੱਚੇ ਨੂੰ ਕਿਸੇ ਖਾਸ ਵਿਸ਼ੇ ਵਿੱਚ ਸਮੱਸਿਆ ਹੋ ਰਹੀ ਹੈ, ਤਾਂ ਯੋਜਨਾਵਾਂ ਅਤੇ ਸਾਧਨਾਂ, ਜੋ ਉਸ ਲਈ ਮਦਦਗਾਰ ਹੋ ਸਕਦੇ ਹਨ, ਨੂੰ ਪਛਾਣਨ ਲਈ ਉਸਦੇ ਅਧਿਆਪਕ ਨਾਲ ਸਲਾਹ ਕਰੋ। 
· ਦੂਜੇ ਮਾਪਿਆਂ ਨੂੰ CCSS ਵਿੱਚ ਤਬਦੀਲੀ ਬਾਰੇ ਦੱਸੋ। 
· ਆਪਣੇ ਰਾਜ ਦੀ ਅਤੇ ਸਥਾਨਕ - ਪੇਰੈਂਟ-ਟੀਚਰ ਅਸੋਸੀਏਸ਼ਨ (ਅੰਗ੍ਰੇਜ਼ੀ ਵਿੱਚ, ਆਮ ਤੌਰ ਤੇ PTA ਕਿਹਾ ਜਾਂਦਾ ਹੈ) ਜਾਂ ਪੇਰੈਂਟ ਟੀਚਰ ਆਰਗੇਨਾਈਜ਼ੇਸ਼ਨ (ਆਮ ਤੌਰ ਤੇ PTO ਕਿਹਾ ਜਾਂਦਾ ਹੈ) ਦੇ ਰਾਹੀਂ ਕੌਮਨ ਕੋਰ ਤਬਦੀਲੀ ਵਿੱਚ ਸਰਗਰਮੀ ਨਾਲ ਸ਼ਾਮਲ ਹੋਣ ਦੇ ਮੌਕੇ ਲੱਭੋ।
ਮਾਪਿਆਂ ਅਤੇ ਸਰਪ੍ਰਸਤਾਂ ਲਈ ਸ੍ਰੋਤ
ਹੇਠਾਂ ਦਿੱਤੇ ਵੈਬ ਸ੍ਰੋਤ ਕੈਲੀਫੋਰਨੀਆ ਡਿਪਾਰਟਮੈਂਟ ਔਫ ਐਜੂਕੇਸ਼ਨ (CDE) ਵੈਬ ਸਾਈਟ ਤੋਂ ਬਿਲਕੁਲ ਤਾਜ਼ਾ ਜਾਣਕਾਰੀ ਮੁਹੱਈਆ ਕਰਦੇ ਹਨ ਅਤੇ ਇਹਨਾਂ ਨੂੰ ਲਗਾਤਾਰ ਅਪਡੇਟ ਕੀਤਾ ਜਾਂਦਾ ਹੈ। ਪਹਿਲਾ ਸੰਦਰਭ ਮੁੱਖ CDE CCSS ਵੈਬ ਪੰਨਾ ਹੈ ਜਿਸ ਵਿੱਚ ਸ਼ਾਮਲ ਹੈ ਕੈਲੀਫੋਰਨੀਆ ਲਈ ਰਾਜ ਦੇ ਸਾਂਝੇ ਕੇਂਦਰੀ ਮਿਆਰ ਪ੍ਰਣਾਲੀਆਂ ਨੂੰ ਲਾਗੂ ਕਰਨ ਦੀ ਯੋਜਨਾ (Common Core State Standards Systems Implementation Plan for California), ਮਹੱਤਵਪੂਰਨ ਮੀਲ ਪੱਥਰ ਸਮਾਂਰੇਖਾ (Significant Milestones Timeline), ਅਤੇ ਇੱਕ “Learn More” (ਵਧੇਰੇ ਜਾਣੋ) ਭਾਗ ਜੋ ਦਰਸ਼ਕਾਂ ਨੂੰ ਵਿਸ਼ੇਸ਼ ਜਾਣਕਾਰੀ ਲਈ ਵਾਧੂ ਲਿੰਕ ਮੁਹੱਈਆ ਕਰਦਾ ਹੈ।
ਕੈਲੀਫੋਰਨੀਆ ਡਿਪਾਰਟਮੈਂਟ ਔਫ ਐਜੂਕੇਸ਼ਨ CCSS ਵੈਬ ਪੰਨਾ: http://www.cde.ca.gov/re/cc/ (“Students/Parents” ਟੈਬ ਨੂੰ ਚੁਣੋ) ਵੈਬਸਾਈਟ ਅੰਗ੍ਰੇਜ਼ੀ ਵਿੱਚ ਹੈ।
SMARTER Balanced Assessment Consortium Information (ਸਮਾਰਟਰ ਬੈਲੈਂਸਡ ਅਸੈਸਮੈਂਟ ਕੰਸੋਰਟੀਅਮ ਬਾਰੇ ਜਾਣਕਾਰੀ) (ਅੰਗ੍ਰੇਜ਼ੀ ਵਿੱਚ):
http://www.cde.ca.gov/ta/tg/sa/smarterbalanced.asp 
K-8 ਕੈਲੀਫੋਰਨੀਆ ਦੇ ਕਾਮਨ ਕੋਰ ਸਟੈਂਡਰਡਜ਼ (ਸਾਂਝੇ ਕੇਂਦਰੀ ਮਿਆਰਾਂ) ਬਾਰੇ ਮਾਪਿਆਂ ਲਈ ਪੁਸਤਕ:
http://www.ccsesa.org/sysadmin/documents/CCSParentHandbook_020411.doc
ਇਹ ਪੁਸਤਕ, ਜੋ ਕੈਲੀਫੋਰਨੀਆ ਸਟੇਟ PTA ਨਾਲ ਸਲਾਹ ਕਰਕੇ ਕੈਲੀਫੋਰਨੀਆ ਕਾਉਂਟੀ ਸੁਪਰਡੈਂਟਸ ਐਜੂਕੇਸ਼ਨਲ ਸਰਵਿਸਿਜ ਅਸੋਸੀਏਸ਼ਨ (ਅੰਗ੍ਰੇਜ਼ੀ ਵਿੱਚ, CCSESA ਕਿਹਾ ਜਾਂਦਾ ਹੈ) ਵੱਲੋਂ ਤਿਆਰ ਕੀਤੀ ਗਈ ਹੈ, ਜੋ ਮਾਪਿਆਂ ਨੂੰ ਕੈਲੀਫੋਰਨੀਆ ਦੇ CCSS ਬਾਰੇ ਜਾਣਕਾਰੀ ਦਿੰਦੀ ਹੈ, ਅਤੇ ਇਸ ਬਾਰੇ ਸਾਰ ਦਿੰਦੀ ਹੈ ਕਿ ਕਿੰਡਰਗਾਰਟਨ ਤੋਂ ਲੈ ਕੇ ਗ੍ਰੇਡ ਅੱਠ ਤੱਕ ਵਧਦੇ ਹੋਏ ਵਿਦਿਆਰਥੀਆਂ ਤੋਂ ਕੀ ਸਿੱਖਣ ਦੀ ਉਮੀਦ ਕੀਤੀ ਜਾਂਦੀ ਹੈ। ਵੈਬਸਾਈਟ ਅੰਗ੍ਰੇਜ਼ੀ ਵਿੱਚ ਹੈ, ਪਰ ਮਾਪਿਆਂ ਲਈ ਪੁਸਤਕ ਦੇ ਅਨੁਵਾਦ ਕੁਝ ਭਾਸ਼ਾਵਾਂ ਵਿੱਚ ਉਪਲਬਧ ਹਨ।
[NOTE, TO BE DELETED BEFORE SENDING TRANSLATION TO PARENTS: The California Department of Education (CDE) makes this translation available to schools, free of charge, as a form of assistance to local educational agencies (LEAs). School personnel should remove the document information (such as this paragraph and the headers in the upper left corners) and may customize the translation to suit local needs before sending it to parents. The CDE recommends, however, that LEAs first confer with local translators to determine any need for modifications, as there can be many variations in translation. Questions regarding this translation may be directed to the Clearinghouse for Multilingual Documents by e-mail: cmd@cde.ca.gov.]
[image: image1.png]


California Department of Education | CCSS Communications Toolkit | 1[image: image2.png]




